
Matabak Mailantangus Tu Lainigaiban

Haiza dau ka takBanuaz takihaan Kaitungulan, tupaun dau istaa ngaan
tu Vatan Tanapima. Manakis aipa haan Vanglaz Vatan ganup, ihaan aipa
taungqu ludun kalanga. Saduu aipa tas’a gapu’ maduq, mavaiq tu matalbuq,
a lapalvung dau ka madug. Miliskin aipa tu nakasihalan a dalag un i
sinsusuaz. Pagpun i’itain aipa dikut. Aupa maaq aipaa tinungaus 1’ita
kalumaq miqumis tu bunun, paqgpun siata ka min’uni imita takiVatan tu
madadaingaz.

Kitngaain a takBanauz bunun maisnahaan Kaitungulan tunlusqu haan
dangi’anan Vatan ta, mintastu’asangin, tupaun mailantangus tu
“Mai’asang”. Maaq dau Vatan Tanapima a, manhaul 1 Mai’asang, tupaunin
dangi’anan 1 Vatan Tanapimaa tu “Haul Vatan.”

Maaq mita takiVatan asang a tupaun aingka tu, Qaitung, Micikuan,
Asangdaingaz, Qalmuc, kalang, Habaan, Paluav, Haulvatan, Hukhuk,
Talusan. Maaq a dangi’anan a, pakatan’aa ki Ta’ialu siin Bantalang.

Kapisingun dau ka takiVatan i Bantalang, gailis dau ka makakavas
mugaiv ludun munhaan asang Batalang magalav guma siin ganupan. Maag a

TakiKalingku Bantalanga matingaan mita tu “UUATAN”.

Aupa pakapapa’isang Qalavang, qanglas paqaqalav 1 ganupan, a
pakakavas i Qalavang. Lusga tu maag a Taluu a minsuma mun’asang
mababaliv i gasila, busul, tangaa siin via, pakasihal a madadaingaz
mun’a’asang mababaliv tu Tauluu.

Ihaan 1937, havunun ata Lipuung mapunastu haan asang daingaz mita,
haiza tu tau gamisan a kainikuzaan, tudiipin a maimadadaingaz tanahaan
insumaanvali tu dangi’anan, tupaun tu Bahuan tu asang. Haiphaipin ti a,
haizain a bunun tunlusqu musaupa quma miqumis.

Maagq a takiVatan sidug a malvasvas ihaan vavivavi tu asang; Ihaan
Bunun tu asang a sia ki Tamaluan asang; ihaan Bantalang a sia ki Kisia,
Kivisia siin Mulmul; maaq a ihaan Taluku a sia ki Bahuan, Tukuan siin
takihunang.

Anatupa ata tu niin mumuskun miqumis, patatuntunguang ata, nitu
panpungul tu maitastulumaq a imita ka madadaingaz. Asa ata tu masnanava
Imita mailalangna tu, mintamasaza! Mapakasihala! Na manaskal a imita

madadaingaz saduu imita tu sinkuzakuza.

